Concello de Nigran NOTA DE PRENSA

CONCELLO DE NIGRAN E DEPUTACION CREAN UN SERVIZO DE
INFORMACION E ASESORAMENTO PARA CUESTION RELACIONADAS
COA RECENTE REGULARIZACION CATASTRAL FEITA DENDE FACENDA

Dous técnicos atenderan aos veciinos dende o luns 13 de febreiro ao 3 de

marzo nas instalaciéons do Centro de Informacién & Muller (CIM)

Nigran 09/02/17.- Concello de Nigran e Deputacion de Pontevedra facilitaran
informacion e asesoramento a vecifianza sobre a recente regularizacion
catastral feita dende o Ministerio de Facenda e que afecta as construcions non
dadas de alta. Asi, dous técnicos estaran a disposicion dos interesados dende
o luns 13 de febreiro ao venres 3 de marzo de 9.00 a 14.00 e de 16.00 a 18.00
horas nas instalacions municipais do Centro de Informacion & Muller (carretera

pola via 65, antiga estacion de tranvia en Panxon).

O Ministerio de Facenda do Goberno de Espafia publicou no Boletin
Oficial do Estado do 22 de febreiro de 2016 un procedemento de regularizacién
catastral que se aplicara a municipios de toda Espana, entre eles o de Nigran.
Non se trata dun incremento do valor catastral nin de urbano nin de rustico,
senon dunha "revision daquelas construcions que non estean de alta co fin de
garantir a concordancia entre a descricion castastral de bens inmobles coa
realidade inmobiliaria"”, tal e como se recolle no comunicado remitido dende a
Direccion Xeral do Catastro ao Concello. No 2016 realizouse este traballo de
campo e dende este organismo dependente de Facenda estase a comunicar a
situacion aos contribuintes afectados, que agora tefien a posibilidade de obter
mais informacion grazas a este servizo que pon en marcha Deputacion e

Concello de Nigran.

Segundo informan, dita regularizacién excluira a aplicacién de sancions

que puideran esixirse polo incumprimento da obriga de declarar de forma

completa e correcta as cirscunstancias determinantes da alta ou modificaciéon
do procedemento de regularizacion. A pesar de non aplicar sancions, a
Direccion Xeral do Castastro cobrara unha taxa de 60 euros por cada inmoble
obxecto da regularizacion, feito co que se mostra "en absoluto desacordo" o
alcalde de Nigran, Juan Gonzalez, "porque isto vai supofier unha carga

economica, en moitos casos, mais elevada que o propio tributo".

